
REFERAT MIA - Meeqqanut Ilaqutariinnullu
Ataatsimiititaq d. 06-12-2018

Mødedato Torsdag d. 06. december 2018 kl. 18:00

Mødested Kommunalbestyrelsip ataatsimiittarfia



Indholdsfortegnelse
Saqqaa................................................................................................................................................... 3
Oqaluuserisassat akuerineqarneri.......................................................................................................... 4
Nalunaarutit........................................................................................................................................... 5
Ilisimatitsissutit..................................................................................................................................... 6
Inuusuttunik sullissiviup pilersinneqarnissaata killiffia........................................................................ 7
Aalajangiiffissat.................................................................................................................................... 10
Suliat Aningaasaqarnermut Inuussutissaqarnermullu Ataatsimiititamut Kommunalbestyrelsimullu in 11
Piginnaatitsinermut pilersaarummik nutarterineq................................................................................. 12
Taasariaqartut allat................................................................................................................................ 14
Oqaluuserisassat matoqqasut................................................................................................................ 15
Lukket................................................................................................................................................... 16
Lukket................................................................................................................................................... 16
Lukket................................................................................................................................................... 16
Imaqarniliap akuerineqarnera................................................................................................................ 16



Uju Petersen (IA), formand

Rasmine Geisler (IA)

Inge Olsvig Brandt (IA)

Knud Mathiassen (IA)

Ane Egede Mathæussen (S)



 



2A. Siulittaasumit nalunaarutit

2B. Ingerlatsivimmit nalunaarutit



 



Inuusuttunik sullissiviup pilersinneqarnissaata killiffia

Ilisimatitsissut
J nr:42.06-A00-1-18
Meeqqanut Ilaqutariinnullu Ingerlatsivik – Direktør Martha Lund Olsen / MLOL

Suliassamik eqikkaaneq

Pitsaaliuinermut immikkoortortaqarfiup aamma meeqqanut ilaqutariinnullu katsorsaanerup
ineriartortinneqarnissaannut pilersaarutip ilaatut Inuusuttunut siunnersortit, Ulluunerani sullissivik
Saqqarlernut, ikiorsiissuteqareernermi malitseqartitsineq kiisalu Aanngajaarniutinut katsorsaaneq
allatut aaqqissuunneqalernissaat sulissutigineqarpoq. Inuusuttunut meeqqanullu immikkut
pisariaqartitsisunut neqeroorutit sunniuteqarnerulersikkusullugit pitsaanerusunngortikkusullugillu
suliniutit tamarmik ataatsimoortinneqarput taakkulu Inuusuttunik sullissivimmik taaneqarput.
Pilersaarutaavoq Inuusuttunik sullissivik nutaaq januaarip aallaqqaataani 2019
Atulersinneqassasoq

Inassuteqaat
Meeqqanut Ilaqutariinnullu Ingerlatsiviup Meeqqanut Ilaqutariinnullu Ataatsimiititamut inassuteqaatigaa:

- ilisimatitsissut tusaatissatut tigussagaa

Suliassamik saqqummiussineq
Ilanngussaq innersuussutigalugu, tassani ersersinneqarmat qanoq Inuusuttunik sullissivik
aaqqissuunneqassasoq, killiffiusoq imatut ippoq:

Inuusuttunut siunnersortitut sulisut tusarniaavigineqareerput, tusarniaanerlu novembarip ulluisa 2-annut
killeqartinneqarpoq. Tamarmik Inuusuttunut siunnersortini, Ikiorsiissuteqareernermi ikiorsiissuteqarnermut
aammalu Saqqarlerni ilinniartitsisoq ataatsip ataani inissinneqarnissaminnut neqeroorfigineqassapput.
Aanngajaarniutinik atornerluinermut katsorsaasutut atorfiit aamma sullissivimmut tamarmut
aqutsisussamik inuttassarsiuussisoqarpoq, kiisalu ikiorsiissuteqareernermi malitseqartitsinermut
tunngasuni atorfiit inuttassarsiuunneqassapput. Atorfiit pillugit HR aamma ASA eqqartueqatigineqarnerat
piffissamik tigusisimavoq aammalu suli ingerlalluni. Akissarsiatigut atugassat assigiiaartuunissaat
kissaatigineqarpoq, tamannali malittarisassat atuuttut ajornakusoortippaat. Nutaamik aaqqissuussineq
aallartinneqarsinnaanngilaq sulisut tamarmik tusarniaavigineqarsimatinnagit, immikkoortortaqarfiit
sumiiffinnut assigiinngitsunut nuunneqartussaammata. HR isumaqatigineqarpoq, januaarip aallaqqaataat
2019 aallarnerfigalugu sullissiviup pilersinneqarnissaa.

Inuusuttunut ineeqqanut tunngatillugu piffissami matumani taamaallaat ineeqqat marluk
tunniunneqarsinnaasimapput. Inuusuttut marluk decembarip ulluisa aallaqqaataanni nuutinneqarnissaat
sulissutigineqarpoq. Nuussuarmi inissiaqarpoq ataatsimoorussamik, inissiami tasssani inuusuttut
pingasuusinnaapput, massakkullu inissiami ataatsimi inuusuttut pingasuusinnaanerat periarfissaanersoq
misissorneqarpoq. Ineeraqarpoq inuusuttumit ataatsimit atorneqartumik, taanna siusinnerusukkut
Inuusuttunut siunnersorteqarfimmut attuumassuteqarsimaovq, kisianni taanna Isumaginninnermut
Suliffeqarnermullu ingerlatsivimmit, januaarip aallaqqaataanniit ineeqqanut tunngasunik tigusisussamit,
ikorfartorneqarpoq. Tassa imaappoq, qaammatini qaninnerni inuusuttut 6-it innersuunneqarsinnaassasut.



2019-imi upernaakkut Tuujummi ineeqqat sisamat neqeroorutigineqarsinnaalissapput, ISERIT aamma
siunissami inueruttussat ineeqqatut neqeroorutigineqarnissaannik salliutitsiumavoq. Anguniagaavoq
ikiorsiissuteqareernerup kingorna atorneqartussanik ineeqqanik 19-inik peqalernissaq, saniatigullu
ikiorsiissuteqareernerup kingorna ikiorsiissuteqarnermut inuusuttut 40-t angullugit attuumassuteqassasut,
taakku attaveqaateqarnermut aaqqissuussinermut innersuunneqarsinnaammata.

Aaqqiissutissatut siunnersuut – suliatigut naliliineq
Pingaaruteqartuuvoq sulisussat tamaasa inisseqqaarlugit sullissiviup pilersinneqarnissaa. Inuusuttut
ikiorsiissuteqareernerup kingorna ikiorserneqarnissamut tiguneqartut nutaamik inissisimalernermikkut
nalornissuteqartussaapput aammalu annertuumik allannguineq misigisussaavaat, taamaattumik
sulilersussat tamanna suliarisinnaassavaat inissaqartillugulu.

Taamaattumik inuusuttut ineeqqanut nuunnissaannut innersuunneqassanngillat sulisussat
inisseqqaartinnagit.

Aningaasaqarnikkut sulisoqarnikkullu naliliinerit
Ataatsimoorussamik sullissiveqalernikkut inuusuttunut neqeroorutissat pitsaanerulissasut nalilerneqarpoq,
tassani periutsinik ineriartortitsinissaq qitiutinneqassaaq, kisiannili aamma Allorfik suleqatigalugu
aanngajaarniutinik atornerluinermut katsorsaaneq neqeroorutigineqassaaq. Inuusuttut 18-it sinnerlugit
ukiullit ulloq unnuarlu paaqqinniffinniikkunnaarsinnissaat namminiilernissaannullu tapersersorneqarnissaat
aningaasatigut sipaarutaassaaq. Taamaattumik inuusuttut pisortanit ikiorsiissutinik atuijunnaarsinnerat
aningaasaliinertut isigineqassaaq.

Inatsisitigut tunngavissaq allakkallu tunngaviusumik uppernarsaatitallit
Meeqqanik tapersersorneqarnissaannut inatsisartut inatsisaat nr 20, 26 juuni 2017-imeersoq § 22, imm, 
2 §30 imm, 2 nr 4, § 25 imm, 4 nr 2 aamma § 42 Inuusuttunut siunnersortit aamma 
ikiorsiissuteqareernerup kingorna ikiorsiissuteqarneq aamma Saqqarlernut tunngatillugu § 25 imm, 4 
nr 4 aamma 6.
Aaqqissuussineq Inuusuttunik sullissivik

Ingerlariaqqinnissaq
HR massakkut Saqqarlerni sulisunik tusarniaanerit aallartissavai. Decembarip ulluisa aappaata missaanni
ineeqqanut marlunnut inuusuttut marluk nuussapput. Taakku pisiniartarnermut immikkoortoqarfik
suleqatigalugu pisatalersorneqassapput sapinngisamik inuusuttut ataasiakkaat suleqatigalugit.
Ikiorsiissuteqareernerup kingorna ikiorsiissuteqarnermi sulisutut atorfiit marluk
inuttassarsiuunneqassapput, ilimanarporlu taakkua aatsaat februaarimi sulilersinneqarsinnaassasut,
inuttassarsiuussineq aatsaat decembarimi pissammat.

Nuussuami inuusuttunut pingasunut ineeqqanik ukiup nutaap aallartinnerani pilersitsisoqarsinnaanera
periarfissaqarnersoq misissorneqassaaq, pingasunilli inissiami ataatsimi najugaqatigiissinnaasunik
pissarsisoqarsinnaanera nalorninarpoq, qanimut malinnaatitsisoqartinnagu.

Sulisoqarnermut tunngasut Saqqarlerni forstanderimit annerusumik isumagineqassaaq, tamannali fg...
qanimut suleqatigalugu pissaaq.. Inuusuttunut siunnersortinut aqutsisoq. Inuusuttunut siunnersortini



sulisut inuusuttut tiguneqartut nutaat, ikiorsiissuteqareernerup kingorna ikiorserneqartussat aammalu
inuusuttunut siunnersortinut innersuunneqartussat qanimut isumagisassavaat.

Aningaasaqarnermut Allatseqarfimmit oqaaseqaatit
Soqanngilaq

Innuttaasunik peqataatitsineq/attaveqaqatigiinneq
Soqanngilaq

Ingerlatsivinnit allanit oqaaseqaatit
Soqanngilaq

Ilanngussat
1. Aaqqissuussineq Inuusuttunik sullissivik



 



 



Piginnaatitsinermut pilersaarummik nutarterineq.

Aalajangiiffigisassaq
J.nr.: 42.00
Meeqqanut Ilaqutariinnullu Ingerlatsivik – pisortaq Martha Lund Olsen / MLOL

Suliassamik eqikkaaneq
Ulloq 1. juuli 2017-imi Meeqqat tapersersorneqarnissaat pillugu inatsimmik 
atulersitsisoqarneratigut Meeqqanut Ilaqutariinnullu Ingerlatsivimmi piginnaatitsinermut 
pilersaarummik nutarterinissaq pisariaqalerpoq. Piginnaatitsinermut pilersaarut massakkut atuuttoq 
2017-imi novembarimi atuutsinneqalerpoq. Meeqqanut Ilaqutariinnullu Ingerlatsivimmi 2017-2020-
mut Ineriartortitsinermut pilersaarusiaq atuutilersinniarneqarpoq, taannalu tunngavigalugu 
massakkut piginnaatitsinermut pilersaarutip atuuttup allanngortinnissaa pisariaqalerpoq. 
Piginnaatitsinermut pilersaarut nutartigaq aalajangiiffigisassatut saqqummiunneqarpoq.

Inassuteqaat
Meeqqanut Ilaqutariinnullu Ingerlatsiviup Meeqqanut Ilaqutariinnullu Ataatsimiititamut 
inassuteqaatigaa: 

- Ataatsimiititap Meeqqanut Ilaqutariinnullu Ingerlatsivimmut piginnaatitsinermut 
pilersaarummut akuersissasoq.

- ilisimatitsissut Aningaasaqarnermut Inuussutissarsiornermullu Ataatsimiititamut 
ingerlateqqinneqassasoq.

Suliassamik saqqummiussineq
Ulloq 1. juuli 2017-imi Meeqqat tapersersorneqarnissaat pillugu inatsimmik 
atulersitsisoqarneratigut Meeqqanut Ilaqutariinnullu Ingerlatsivimmi piginnaatitsinermut 
pilersaarummik nutaamik pilersitsinissaq pisariaqalerpoq. Piginnaatitsinermut pilersaarut 
massakkut atuuttoq 2017-imi novembarip aallaqqaataani atuutinneqalerpoq.

Meeqqanut Ilaqutariinnullu Ingerlatsivimmi 2017-2020-mut Ineriartortitsinermut pilersaarusiaq 
atuutilersinniarneqarpoq, taannalu tunngavigalugu massakkut piginnaatitsinermut pilersaarut 
atuuttoq allanngortinnissaanut pisariaqalerpoq. Taakkua saniatigut pilersaarummi massakkut 
atuuttumi ersarluttoqarpoq, taakkualu ingerlatsivimmiit ersarinnerusumik nutaami allattorneqarput.

Piginnaatitsinermut pilersaarummi aalajangiussanut ataasiakkaanut imaritinneqartunut 
assigiinngitsunik piginnaatitsineqarpoq, taakkulu naqinnernik nalunaarsorneqarput. 
Piginnaatitsinerit nalunaarsorneri imaapput:

- (B) Aalajangiineq.
- (I) Inassuteqaat.
- (U) Suliarinninneq.
- (O) Ilisimatitsineq.
- (G) Akuersissut.
- (F) Piareersarneq.
- (K) Pitsaassutsimik qulakkeerinninneq.
- (T) Ersersitsineq.

Aaqqiissutissatut siunnersuut – suliatigut naliliineq 
Piginnaatitsisummi pilersaarutip ingerlatsivimmi meeqqanut sulianut aalajangiussat ataasiakkaat 
imarisaanni kikkut aalajangiinerni (B), inassuteqaatini (I), suliarinninnerni (U), ilisimatitsinerni (O), 



akuersissutini (G), piareersaanerni (F), pitsaassutsimik qulakkeerinninnerni (K), ersersitsinernilu 
(T) suliaqartuunersut ersersissavaat. Piginnaatitsinermut pilersaarut taamaalilluni Kommuneqarfik 
Sermersuumi Meeqqanut Ilaqutariinnullu Ingerlatsivimmi meeqqat pillugit sulianut kikkut 
akisussaaffinnik tigummiaqarnersut pingaarnertut killiliussaassaaq. 

Aningaasaqarnikkut sulisoqarnikkullu naliliinerit 
Sunniuteqassanngilaq.

Inatsisitigut tunngavissaq allakkallu tunngaviusumik uppernarsaatitallit 
Meeqqat tapersersorneqarnisaanut Inatsisartut inatsisaat nr 20, 26 juni 2017-meersoq.
Allaffissornermi tunngaviit.
Ineriartortitsinissamut pilersaarut 2017-2020

Ingerlariaqqinnissaq
Piginnaatitsinermut pilersaarut nutartigaq Meeqqanut Ilaqutariinnullu Ingerlatsivimmi meeqqat 
pillugit sulianut ingerlatsinernut atuutsinneqalissaaq.

Piginnaatitsinissamut pilersaarut Aningaasaqarnermut Inuussutissarsiornermullu Ataatsimiititamut 
ingerlateqqinneqassaaq.

Aningaasaqarnermut Allatseqarfimmit oqaaseqaatit
Aningaasaqarnermut Allatseqarfik oqaaseqartinneqanngilaq.

Innuttaasunik peqataatitsineq/attaveqaqatigiinneq
Soqanngilaq

Ingerlatsivinnit allanit oqaaseqaatit
Soqanngilaq

Ilanngussat
1. Meeqqanut Ilaqutariinnullu Ingerlatsivimmi Piginnaatitsinermut pilersaarut.

